
«ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

        Իրավական ակտի անհրաժեշտությունը (նպատակը)
[bookmark: _GoBack]        Սույն Նախագծի ընդունումը պայմանավորված է ԱՆ «Այրվածքաբանության ազգային կենտրոն» ՓԲԸ-ում (այսուհետ` Կենտրոն) շտապօգնության ծառայության կազմակերպման, կանոնակարգման և այդ ծառայության պատշաճ մակարդակի ապահովման հետ: Լրացուցիչ հիմնավորման համար հարկ է ընդգծել, որ գույքը անհատույց օգտագործման է հանձնվում Կենտրոնին, որովհետև Առողջապահության նախարարությունը չունի շտապօգնության ծառայություն մատուցելու գործառույթ, այդ գործառույթը վերապահվում է Կենտրոնին:
        Ընթացիկ իրավիճակը և խնդիրները
        Առողջապահության նախարարությանն ամրացրած են նվիրաբերությամբ ստացած և պետական գնումների գործընթացով ձեռքբերած շտապօգնության ավտոմեքենաներ: Կենտրոնում կազմակերպվում է շտապօգնության ծառայություն: Բնակչությանը մատուցվող շտապօգնության ծառայության կազմակերպման շուրջօրյա գործընթացի կարևոր բաղադրիչ են նշված ավտոմեքենաները, ուստի անհրաժեշտ Է ստեղծել իրավական հիմք նշված ավտոմեքենաները Կենտրոնին հանձնելու և վերջինիս կողմից հիվանդներին մատուցվող շտապօգնության ծառայությունը կազմակերպելու և կանոնակարգելու համար: 
         Կարգավորման նպատակը և բնույթը

Նախագծով նախատեսվում է Հայաստանի Հանրապետության սեփականությունը հանդիսացող գույքն անհատույց օգտագործման իրավունքով հանձնել Կենտրոնին` նպատակը ստեղծվող շտապօգնության ծառայության մատուցման կանոնակարգումն է և դրա պատշաճ մակարդակով կազմակերպումը: 
Նախագծի մշակման գործընթացում ներգրավված ինստիտուտները և անձինք

Նախագծի մշակմանը մասնակցել են Առողջապահության նախարարության ֆինանսատնտեսագիտական վարչության աշխատակիցները:
 Իրավական ակտի կիրառման դեպքում ակնկալվող արդյունքը
  Իրավական ակտի ընդունմամբ Կենտրոնին  անհատույց օգտագործման իրավունքով կհանձնվի անհրաժեշտ գույք, իսկ վերջինիս կողմից բնակչությանը կմատուցվի շտապօգության ծառայություն:
Նախագծի ընդունման կապակցությամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանա:
Նախագծի ընդունման կապակցությամբ Հայաստանի Հանրապետության պետական բյուջեում կամ տեղական ինքնակառավարման մարմինների բյուջեներում փոփոխություններ չեն սպասվում:
